
СТУДЕНТТІК ҒЫЛЫМИ КОНФЕРЕНЦИЯ – ИНТЕРАКТИВТІ ОҚЫТУ 

ФОРМАЛАРЫНЫҢ БІРІ 

 

Аңдатпа 

Мақала ЖОО-да орыс тілін интерактивті оқыту мәселесіне арналған. Мақалада интербел-

сенді оқытудың 1 түрі - студенттік оқу-ғылыми конференциясы қарастырылады. Авторлар осы 

интерактивті оқыту формасының маңыздылығына назар аудара отырып, оның маман-түлегінің 

моделін қалыптастыру контексінде сабақтарды ӛткізу әдістемесін сипаттайды. Студенттердің 

ғылыми конференциясы интерактивті оқыту түрі ретіндегі маңыздылығы бір пән аясынан 

шығып кетеді, сондықтан студенттердің ӛзіндік жұмысының дағдылары мен біліктерін қалып-

тастыру стратегиясын пәнаралық үйлестірілген әзірлеуді талап ететіндігіне ерекше назар 

аударылады. 

Тҥйін сӛздер: студенттік оқу-ғылыми конференциясы, интерактивті оқыту, кәсіби құзырет-

тілік, мамандық, мультимедиялық презентация 

СТУДЕНЧЕСКАЯ НАУЧНАЯ КОНФЕРЕНЦИЯ – ОДНА ИЗ ФОРМ 

ИНТЕРАКТИВНОГО ОБУЧЕНИЯ 

 

Аннотация 

Статья посвящена вопросу интерактивного обучения русскому языку в вузе. В статье 

рассматривается одна форма интерактивного обучения – студенческая учебно-научная 

конференция по специальности. Авторы описывают методику проведения конференции, 

акцентируя внимание на значимости такого рода деятельности в контексте формирования 

модели специалиста – выпускника вуза. Особое внимание обращается на то, что студенческая 

научная конференция как одна из форм интерактивного обучения помогает формированию 

системы навыков и умений самостоятельной работы студентов. 

Ключевые слова: студенческая учебно-научная конференция, интерактивное обучение, 

профессиональная компетентность, специальность, мультимедийная презентация 

STUDENT SCIENTIFIC CONFERENCE IS ONE OF THE FORMS OF INTERACTIVE 

LEARNING. 

 

Abstract 

The article is devoted to the issue of interactive Russian language teaching at the University. The 

article deals with а form of interactive learning-student educational and scientific conference on 

specialty. The authors describe the method of conducting classes, focusing on the importance of this 

kind of activity in the context of the formation of a model of a specialist – a graduate of the University. 

Particular attention is drawn to the fact that the importance of the student scientific conference as an 

interactive form of learning goes far beyond a single subject, and therefore requires interdisciplinary 

coordinated development of a strategy for the formation of the system of skills and abilities of 

independent work of students. 

Keywords: student educational and scientific conference, interactive learning, professional 

competence, speciality, multimedia presentation 

 

Кіріспе. Жоғары мектептегі заманауи оқытудың ерекшелігі диалог жүргізу қабілетін, қарым-

қатынас мәдениетін, белсенді ӛзін-ӛзі тану және ӛзін-ӛзі кӛрсету тәжірибесін қамтамасыз ететін 

әрекетті ұйымдастыруды кӛздейді. Осыған байланысты, бұл кезеңде студенттердің интеллек-

туалды-эмоционалды әрекетін белсендіруге бағытталған оқыту принциптерін іске асыру ерекше 

маңызға ие: проблеманы шешу, диалог құру, даралану, сондай-ақ білім мазмұнын меңгеруді 

ұйымдастырудың белсенді және интерактивті формалары. 

Сабақтарды ӛткізу барысында белсенді әдістерді қолдану, оқытуды ұйымдастырудың 

технологиялық процестерін, операциялары мен тәсілдерін анықтау және жоғары мектептегі 

белсенді оқыту технологиясының негізін құрайды. 

Интерактивті оқыту – белсенді оқытуды дамытудың заманауи бағыттарының бірі. 

«"Интеракция" ұғымы (ағылш. interaction – ӛзара әрекеттесу) алғаш рет әлеуметтану және 

әлеуметтік психологияда пайда болды. Символдық интеракционизм теориясына (негізін салушы 

– американдық философ Дж. Мид) тән тәсіл, тұлғаның дамуы мен ӛмірлік әрекетін, басқа 

адамдармен қарым-қатынас және ӛзара әрекеттесу жағдайында адамның ӛз "Менін" құруын 

қарастыру болып табылады»[1, 7]. 

Сәйкесінше, интерактивті әдістер белсенді әдістерден айырмашылығы  –  оқушылардың тек 

оқытушымен ғана емес, сонымен қатар бір-бірімен де ӛзара әрекеттесуіне және білім алу 

үдерісінде оқушылар әрекетінің үстемдігіне бағытталған. Интерактивтік сабақтарда оқытушы-

ның ролі оқушылардың іс-әрекетін оқу мақсаттарына жетуге бағыттауға арналады [1, 16]. 

Әдістер мен материалдар. Кәсіби тәжірибенің болуы ол кәсіби құзыреттіліктің маңызды 

кӛрсеткіші болып табылатыны анық. Шет тілдік коммуникативтік құзыреттілік те оқытылатын 

тілде кәсіби қарым-қатынас тәжірибесінің болуымен сипатталады. Кез келген, соның ішінде 

коммуникативтік іс-әрекет тәжірибесі тек осы іс-әрекет үдерісінде және оның нәтижесінде ғана 

қалыптасады. Демек, білім беру үдерісін ұйымдастыру кезінде студенттердің оқып жатқан тілде 

қарым-қатынас жасау мүмкіндігін қамтамасыз етуі қажет. Сонымен қатар мұндай қарым-

қатынастың қарқындылығы мен күрделілігі нақты кәсіби қарым-қатынастың сипаттамаларына 

жақындай отырып, артуы керек. Студенттік академиялық конференцияны нақты кәсіби қарым-

қатынастың модельденген жағдайы немесе нақты ӛмірдегі қарым-қатынас жағдайының моделі 

ретінде қарастыруға болады. 

Кәсіби коммуникациялық жағдайдың моделі (simulation) - бұл рӛлдердің болуын кӛздейтін, 

бірақ берілген сценарийді қажет етпейтін (рӛлдік ойындардан айырмашылығы) білім беру іс-

әрекетін ұйымдастырудың бір түрі. Ол тек кәсіби материалды білуді ғана емес, сонымен қатар 

берілген бейнені сомдауды, тұтас эмоционалды түрде кәсіби ортаға енуді талап етеді [2]. 

Негізгі оқу тілі қазақ тілі болып табылатын аудиторияларда орыс тілінде студенттердің ӛз 

мамандығы бойынша академиялық конференциясын ұйымдастыру және ӛткізу бірнеше тілдік 

және дидактикалық мақсаттарға ие, мысалы, орыс тілінде ғылыми  ақпаратты іздеу, салыстыру, 

таңдау, іріктеу және талдау дағдылары мен қабілеттерін дамыту, ауызша кӛпшілік алдында 

презентация дайындау үшін мәтінді дұрыс қысқарту және оны мультимедиялық қолдаумен 

ұсыну. Студенттерді модельденген кәсіби коммуникациялық жағдайға - студенттік конферен-

цияға қатысуға дайындау – тәрбиелік, білімдік және дамытушылық міндеттердің жан-жақты 

шешімі болып табылады және оқытудың тұлға-бағдарлы тәсіліне негізделеді.  

Студенттердің ӛзіндік жұмыстарының ең маңызды түрі ғылыми-тәжірибелік конференция-

ларға дайындалу болып табылады. Олар тек оқу іс-әрекетіне ғана емес, сонымен қатар тәрбие іс-

әрекетіне де жатады, ӛйткені оқушылар білімді ӛз бетінше, қиындықтарды жеңу арқылы алады. 

Бұл білім дайын түрде алынған білімге қарағанда берік меңгеріледі. Ӛйткені ӛз бетінше жұмыс 

істегенде, әрбір студент оқу және қосымша материалдармен тікелей жанасады, оған барлық 

назарын аударады, интеллектуалдық, эмоционалдық және еріктік сипаттағы жеке резервтерді 

жұмылдырады. Демек, ол бейтарап-пассивті болуы мүмкін емес [3]. 

Конференция сабақтан тыс уақытта оған арнайы бӛлінген күні ӛткізіледі. Ауызша баяндама 

үшін уақыттық және мазмұндық регламенттеу белгіленеді: студенттің нақты тақырып бойынша 

ӛз бетінше жинақталған және құрылымдалған ақпарат негізінде мамандық бойынша сӛйлеуіне  

7-10 минут бӛлінеді; мазмұнында мәселенің ӛзектілігі негізделуі, басты тақырып тұжырымдалуы 

және баяндамашы ұсынылған материалды толық меңгеруі, жеке пікір мен тұжырымдар 

дәлелденуі тиіс. 

Баяндамаларды бағалау және жеңімпаздарды анықтау үшін студенттік қазылар алқасы 

құрылады. Бағалау әділеттілігін сақтау үшін қазылар алқасы бұл пәнді екі-үш жыл бұрын оқыған 

жоғары курс студенттерінен ғана құралады. Қазылар алқасы әрбір баяндаманы 5 критерий 

бойынша бағалайды: баяндама тақырыбының мен конференция тақырыбына сәйкестігі; 

материалды меңгеру деңгейі; интербелсенділік (аудиторияның кері байланысы); презентациядан 

кейін қойылған сұрақтарға жауап беру; креативтілік. Жеңімпаз жиынтық балл сомасы бойынша 

анықталады. 

Нәтижелер және талқылау. Ғылыми конференцияға дайындалған  студенттің баяндамасы 

ғылыми сипаттағы ақпараттарды қамтуы керек және ол маман емес адам үшін де түсінікті тілде 

жеткізілуі тиіс. Сонымен қатар, студенттерге презентациялары бойынша қойылуы мүмкін кез 

келген сұрақтарды алдын ала ойластырып, конференцияға дайындалу барысында оларға жауап 

беруге дайын болу қажет. Қажет болған жағдайда, студенттер сабақтан тыс уақытта оқытушы-

ларымен кездесіп, материалдарының мазмұнын, форматын және презентациялау тәсілдерін 

талқылайды. 

Конференцияға дайындалудың осы кезеңінде оқытушының кеңес ретіндегі кӛмегі іріктелген 

ақпаратты іздеу және презентациялау тәсілдерін түзетуге, баяндама параметрлерін анықтауға 

бағытталады. Сонымен қатар оқытушының шешендік ӛнер, жұрт алдында сӛйлеу шеберлігі 

бойынша ұсыныстары да маңызды болып табылады. Қысқаша ұсынымдарды келесідей 

тұжырымдауға болады: сӛйлеу үшін сӛзді алдын ала дайындау қажет; мазмұнын ойластыру 

маңызды; материалды кӛпшілік алдында ұсыну мүмкіндіктерін бағалау қажет; сӛз дайындау 

кезінде жеті қарапайым сұраққа жауап ізделінеді: Нені айту керек? Не үшін айту керек? Қалай 

айту керек? Кімге айту керек? Қайда айту керек? Қашан айту керек? Қанша уақыт айту керек? 

Осы сұрақтарға терең ойластырылған, маңызды жауаптар кез келген форумда табысты сӛйлеуге 

кӛмектеседі. 

Мультимедиялық презентация үшін иллюстрациялық материалды студент ӛз бетінше 

таңдайды, бірақ оқытушы слайдтардың мәтіндерінің дұрыстығын бақылауы тиіс. 

Конференция ӛткізілгеннен кейін тағы біраз уақыт табыстың (ал кейбір қатысушыларда – 

сәтсіздіктің) сезімі, нәтижелердің (табыстар мен сәтсіздіктердің) бағасы және болашақ 

конференцияларға қызығушылық тудыратын мәселелерді сарапшылар тобының (кафедра 

оқытушылары) анықтауы. Конференция материалдары мен суреттері студенттердің кіру құқығы 

бар кафедраның веб-сайтында орналастырылады. Студенттер  суреттер мен репортаждарды 

кӛріп, форумдарда және блогтарында конференция туралы пікірлерімен алмаса алады. Олар бір-

бірінің жұмыстарына қатысты ӛз пікірлерін білдіреді, практикалық қорытындылар туралы 

жазады және жаһандану, бірыңғай ақпараттық кеңістікті құру және ақпаратты баламалы түрде 

беру құралдары мен тәсілдері бойынша ӛз ойлары туралы жазады. 

Бұл курсты әртүрлі жылдары оқыған студенттердің ресми емес әлеуметтік сауалнамасы 

кӛрсеткендей, студенттік ғылыми конференцияға дайындалу мен қатысу бірінші курс оқуының 

ең айқын әсерлерінің бірі болып қала береді. 

Орыс тіліндегі оқу-ғылыми конференцияны ӛткізуді «Орыс тілі» курсында қалыптасқан 

құзыреттерді бақылаудың қорытынды үлгісі ретінде емтиханмен қатар қарастыруға болады. 

Қорытынды. Интерактивті жұмыс тәсілдерін білім беру мазмұнының құрамдас элементі 

және бақылау формасы ретінде талдағанда, олардың функционалдық мақсаты жеке пәндерді 

меңгеруден асып түсетінін тұжырымдауға болады. Бұл әдістемелер жалпы алғанда білім алу, 

ғылыми және кәсіби қызметте ӛз бетінше жұмыс істеу дағдыларын дамыту, жауапкершілікті ӛз 

мойнына алу, мәселелерді ӛз бетінше шешу, тиімді  шешімдерді табу және дағдарыстық жағдай-

ларынан шығу сынды күрделі коммуникативтік іс-әрекеттерді орындау қабілетін қалыптас-

тыруға бағытталған. 

Студенттік ғылыми конференцияның интерактивті оқу формасы ретіндегі мәні жеке пәннің 

шекарасынан айтарлықтай тыс, бұл студенттердің ӛздік жұмыс істеу іскерліктері мен дағдылары 

жүйесін қалыптастыру стратегиясын пәнаралық келісім негізінде әзірлеу қажеттілігін кӛрсетеді. 

Бірлескен әрекет жағдайында әрбір білім алушы маманға тән әлеуметтік қарым-қатынас 

дағдыларын, сондай-ақ кәсіби шығармашылық ойлау үшін қажетті құндылықтық бағдарлар мен 

ұстанымдарды игереді. Сонымен қатар академиялық біліктіліктер (когнитивтік, ақпараттық, 

дамытушылық) болашақ маманның пәндік, психологиялық және коммуникативтік дайындығы-

ның теориялық нәтижесі ретінде қалыптасады, ал практикалық дағдылар интерактивті оқу 

формасын қолданудың ішкі мотивациясын ынталандырады деп қарастыруға негіз бар. 

The article examines modern approaches to the integration of artificial intelligence technologies 

into educational platforms and analyzes the conditions for their effective use in the education system of 

the Republic of Kazakhstan. The relevance of the research is due to the fact that the digital 

transformation of education in the country is developing faster than a unified methodological and 

regulatory framework for the use of artificial intelligence in the educational process. The purpose of the 

article is to identify the pedagogical potential, institutional limitations and legal risks of introducing AI 

modules into the structure of modern educational platforms. The methodological basis consisted of an 

analysis of the international recommendations of UNESCO and OECD, a study of the current regulatory 

legal acts of the Republic of Kazakhstan, as well as a comparative and analytical review of common 

digital platforms used in school and higher education. As a result, it was found that artificial intelligence 

is able to enhance the personalization of learning, increase the responsiveness of feedback, support 

adaptive routing of educational content and partially relieve the teacher from routine procedures. At the 

same time, the educational effectiveness of AI solutions directly depends on the pedagogical scenario of 

their implementation, the digital competence of the teacher, the transparency of algorithms, the 

protection of personal data and the availability of locally adapted content in Kazakh and Russian. It is 

concluded that in the conditions of Kazakhstan, the most promising model is not the teacher 

replacement model, but the model of pedagogically guided AI integration into existing LMS and content 

platforms. The practical significance of the work lies in the formulation of recommendations for the 

institutional implementation of AI tools in educational platforms, taking into account academic integrity, 

data protection requirements and the objectives of improving the quality of education. 

